
ᓯᕗᓕᖅᑎ ᐋᕆᐊᒃ ᑐᓴᖅᑎᑦᑎᔪᖅ ᓄᖅᑲᕐᓂᐊᓕᕐᓂᖓᓄᑦ ᑎᑎᕋᖅᑎᓪᓚᕆᓂ 
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 12, 2010) – ᓯᕗᓕᖅᑎ ᐄᕙ ᐋᕆᐊᒃ ᑐᓴᖅᑎᑦᑎᔪᖅ ᐅᑉᓗᒥ ᐳᕈᔅ ᕆᒡᐱ, 
ᐊᓪᓚᕝᕕᖓᓂ ᑲᒪᔨᒋᔭᐅᔪᖅ ᑎᑎᕋᖅᑎᐅᓂᕐᒧᑦ ᐊᒻᒪᓗ ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔭᖅᑎᖏᓐᓄᑦ, ᓄᖅᑲᕐᓂᐊᓕᕐᒪᑦ 
ᓄᓇᕗᑦ ᒐᕙᒪᒃᑯᖏᓐᓂ ᐅᑭᐅᖅ ᑖᒻᓇ ᐃᓱᓕᑉᐸᑦ.  
 
ᕆᒡᐱ ᐃᖅᑲᓇᐃᔭᖃᑦᑕᖅᓯᒪᔪᖅ ᐊᒥᓱᓂᒃ 24-ᓂᒃ ᐊᕐᕌᒍᓂ ᓄᓇᕗᑦ ᒐᕙᒪᒃᑯᖏᓐᓂ ᓄᓇᑦᑎᐊᕐᒥᓗ 
ᐃᖅᑲᓇᐃᔭᖅᑎᒋᔭᐅᖃᑦᑕᖅᓯᒪᓪᓗᓂ, ᐊᖓᔪᖅᑳᕆᔭᐅᓚᐅᖅᓯᒪᓪᓗᓂ ᑕᒪᐃᓐᓄᑦ ᓄᓇᕗᒥ ᓯᓚᑦᑐᖅᓴᕐᕕᖕᒥ ᐊᒻᒪᓗ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ.   
 
ᐊᒥᓱᓂᒃ ᐱᐊᓂᒃᓯᓯᒪᓪᓗᓂ ᕆᒡᐱ ᐱᐊᓂᒃᓯᓯᒪᖕᒥᔪᖅ: ᑎᑎᕋᐅᔭᓚᐅᖅᖢᓂ ᐊᒻᒪᓗ ᐃᒪᓐᓈᖅᑐᐃᓚᐅᖅᖢᓂ 
ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎ ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ ᓄᓇᕗᑦ ᓯᓚᑦᑐᖅᓴᕐᕕᖓᓂ; ᓴᖅᑭᑎᑦᑎᓚᐅᖅᖢᓂ 
ᓄᓇᕗᒥ ᓱᓇᑐᐃᓐᓇᕐᓂᒃ ᖃᐅᔨᐃᓴᐃᕝᕕᖕᒥ ᐊᓪᓚᕝᕕᖕᒥ ᐊᒻᒪᓗ ᓱᓇᑐᐃᓐᓇᕐᓂᒃ ᖃᐅᔨᓴᐃᓂᕐᒧᑦ 
ᐅᖃᐅᔾᔨᒋᐊᖅᑎᒋᔭᐅᓚᐅᖅᖢᓂ ᓄᓇᕗᒧᑦ; ᐊᒻᒪᓗ ᐅᖃᖅᑎᑦᑎᔨᐅᖃᑕᐅᓚᐅᖅᖢᓂ ᐱᓕᕆᖃᑎᒌᒃᑐᓂᒃ 
ᓴᖅᑭᑎᑦᑎᓯᒪᔪᓂᒃ ᓄᓇᕗᒥ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᖃᓄᖅᑑᕈᑕᐅᓇᓱᒃᑐᒃᑯᑦ. 
 
“ᖁᔭᓐᓇᒦᕈᒪᔭᕋ ᐳᕈᔅ 24-ᓂᒃ ᐊᕐᕌᒍᓂᒃ ᐊᒃᓱᕈᖅᖢᓂ ᐱᓕᕆᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᓐᓂ ᓄᓇᑦᑎᐊᕐᒥᓗ. 
ᐱᓕᕆᔪᒪᓂᖓ ᒐᕙᒪᒃᑯᓐᓄᑦ, ᐃᖅᑲᓇᐃᔭᖅᑎᑐᐃᓐᓇᐅᖏᑦᑐᒃᑯᑦ, ᑭᓯᐊᓂᓕ ᐱᓗᐊᖅᑐᒥ ᐃᓗᐃᑦᑐᒃᑯᑦ ᓄᓇᕗᒥᐅᓂᒃ 
ᐱᔨᑦᓯᕋᖃᑦᑕᖅᖢᓂ ᖁᔭᒋᔭᐅᔭᕆᐊᖃᒻᒪᕆᒃᑐᖅ,” ᑕᐃᒪᓐᓇ ᐅᖃᖅᖢᓂ ᓯᕗᓕᖅᑎ ᐋᕆᐊᒃ, “ᑯᐊᐸᕇᓴᒃᑯᑦ 
ᖃᐅᔨᒪᓂᕆᔭᖓ ᐊᒻᒪᓗ ᐱᓕᕆᓯᒪᓂᖓ ᑭᖑᓂᖃᓪᓚᕆᖕᓂᐊᖅᑐᖅ. ᖁᔭᓐᓇᒦᖅᑕᕋ ᐳᕈᔅ ᑭᒡᒐᖅᑐᐃᓪᓗᖓ 
ᑕᒪᐃᓐᓂᒃ ᒐᕙᒪᒋᔭᑦᑎᓐᓂ ᐃᑲᔪᖅᓯᒪᖕᒪᑦ ᐊᒻᒪᓗ ᑕᐃᒪᑐᖅ ᓯᕗᓂᒃᓴᖃᑦᑎᐊᕐᓂᐊᖅᐳᖅ 
ᐱᓇᓱᐊᖃᑦᑕᕐᓂᐊᖅᑎᓪᓗᒍ.” 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

